Lebih RM31 Juta Diagih Kepada Kuil, Gurdhuwara, NGO Dan Sekolah Tamil Dalam
Tempoh Dua Tahun

Bernama

4 Ogos, 2012

GEORGETOWN, 4 Ogos (Bernama) -- Kerajaan Persekutuan mengagihkan lebih RM31 juta
kepada kuil Hindu, badan bukan kerajaan (NGO), Gurdhuwara, gereja dan Sekolah Tamil di
seluruh negara dalam tempoh dua tahun lepas.

Presiden MIC Datuk Seri G.Palanivel berkata sejumlah 391 kuil menerima lebih RM14.3 juta,
253 NGO (RM8.71 juta), 33 Gurdhuwara (RM4.66 juta), gereja RM285,000) dan tujuh
Sekolah Tamil (RM3.8 juta).

"Ini merupakan kelulusan khas daripada Perdana Menteri Datuk Seri Najib Tun Razak
berdasarkan setiap kes, yang menunjukkan keikhlasan kerajaan dalam membantu mereka
yang memerlukan," katanya kepada pemberita selepas menyerahkan dua cek bernilai
RM120,000 dan RM242,000 masing-masing kepada lapan NGO di Pulau Pinang serta 15 dari
Kedah, hari Sabtu.

